App. Civ. 133/18

QORTI TAL-APPELL
IMHALLFIN

S.T.O0. PRIM IMHALLEF JOSEPH AZZOPARDI
ONOR. IMHALLEF JOSEPH R. MICALLEF
ONOR. IMHALLEF TONIO MALLIA

Seduta ta’ nhar il-Gimgha 29 ta’ Marzu, 2019.

Numru 12

Rikors numru 133/18SM

L-Onorevoli Kap Tal-Oppozizzjoni I-Avukat Adrian Delia

Onorevoli Prim Ministru ta’ Malta, Dr Joseph Muscat, [-Avukat
Generali, il-Kap Ezekuttiv tal-Malta Industrial Parks Limited, Vitals
Global Healthcare Assets Limited, Vitals Global Healthcare
Limited, Vitals Global Healthcare Management Limited, il-Kap
Ezekuttiv tal-Awtorita tal-Artijiet li assuma I-funzjonijiet li qabel
kien jassumi I-Kummissarju tal-Artijiet, ghan-nom u in
rapprezentanza tal-istess; u ¢-Chairman tal-Bord tal-Gvernaturi tal-
Awtorita tal-Artijiet ghan-nom u in rapprezentanza tal-istess

II-Qorti:

1. Dan huwa appell imressaq mill-intimati Onorevoli Prim Ministru u
I-Avukat Generali (minn issa ’| hemm imsejha “l-appellanti”) minn
provvediment moghti mill-ewwel Qorti waqt is-smigh tal-10 ta’ Mejju,

2018 li jghid hekk:

“Il-Qorti rat it-talbiet tal-partijiet rispettivi; semghet lill-abbli
rapprezentanti legali tal-istess. Fil-waqt li tirrileva li vertenza fil-
mertu hi wahda ta’ importanza kbira, tinnega Ii I-pro¢edura ma
tigix maqsuma fdiversi stadi superficjali li jistghu facilment jigu
decizi flimkien mal-mertu bhal ma jsir fil-maggoranza tal-kazi ta’
din ix-xorta. Ghaldaqstant tirrespingi t-talba tal-intimati”;
2. Dak il-provvediment kien inghata wara li d-difensuri tal-appellanti
talbu li, fid-dawl ta’ e¢¢ezzjonijiet preliminari (it-tieni, it-tielet u r-raba’
eccezzjonijiet) li t-tnejn li huma gajmu fir-Risposti Mahlufa taghhom, u i
huma jqisu li jolqtu s-sisien ta’ din il-kawza u c¢joe’ I-kwestjoni jekk hux
permissibbli ghall-finijiet tal-Kapitolu 573 tal-Ligijiet ta’ Malta li titressaq
azzjoni bhal din tallum, l-ewwel Qorti tordna i ssir it-trattazzjoni tal-
imsemmija ec¢ezzjonijiet preliminari gabel ma tqis il-mertu tal-azzjoni

attrici, ghaliex jekk kemme-il darba kellha tintlaga’ mgar wahda minnhom

is-smigh tal-kawza jieqaf;

3. Ma’ dik it-talba kien kien inghagad I-intimat Kap Ezekuttiv tal-
Awtorita tal-Artijiet. Filwaqt li I-attur (minn issa ’| hemm imsejjah “I-

appellat’) oppona ghat-talba u sehaq li kawza ta’ din il-portata ghall-

ebda raguni ma ghandha tigi spezzettata stante li I-ec¢ezzjonijiet huma

fil-mertu u mhux ta’ natura preliminari;

4. FI-14 ta’ Mejju, 20182, l-appellanti ressqu rikors li bih u ghar-
ragunijiet hemm imfissra, talbu li [-ewwel Qorti thallihom jappellaw mill-
imsemmi provvediment ghall-finijiet tal-artikolu 229(3) tal-Kapitolu 12 tal-

Ligijiet ta’ Malta;

5. Wara li I-appellat ressaq Twediba fis-17 ta’ Mejju, 2018, li biha ta
r-ragunijiet tieghu ghaliex ma kellhiex tintlaga’ t-talba tal-intimati,
b’digriet moghti waqt is-smigh tat-28 ta’ Mejju, 2018, Il-ewwel Qorti
lagghet it-talba tal-appellanti biex jithallew jappellaw mill-provvediment

appellat;

6. Permezz tar-Rikors tal-Appell imressaq fl-1 ta’ Gunju, 2018, I-
appellanti, ghar-ragunijiet hemm imfissra, talbu lil din il-Qorti thassar il-

provvediment moghti fl-10 ta’ Mejju, 2018;

7. L-intimat Kap Ezekuttiv tal-Malta Industrial Parks wiegeb ghar-
Rikors b’Risposta mressqa fl-14 ta’ Gunju, 2018, li fiha gal li, filwaqt i
huwa jagbel mat-talba tal-appellanti, irrileva li huwa wkoll kien gajjem

eccezzjonijiet preliminari li ma nghatax l|-opportunita mill-ewwel Qorti

biex iressaq talba dwarhom bhalma ressqu l-appellanti gabel inghata |-

provvediment appellat;

8. Bl-istess mod, b’'Risposta mressqga fl-20 ta’ Gunju, 2018, l-intimati
Kap Ezekuttiv tal-Awtorita tal-Artijiet u ¢-Chairman tal-Bord tal-
Gvernaturi tal-Awtorita tal-Artijiet, gablu mal-appell imressaq u ziedu
jghidu li z-zewg eccezzjonijiet preliminari mgajmin minnhom ukoll jitolbu
li jkun hemm decizjoni dwarhom gabel ma I-ewwel Qorti tghaddi biex

tibda tqis il-mertu;

9. Bir-Risposta tieghu tal-21 ta’ Gunju, 2018, l-attur appellat iwarrab
[-aggravju tal-appell tal-intimati appellanti u jtenni li I-lanjanzi ma humiex
ta’ natura preliminari imma huma ta’ mertu u ghandhom ikunu dibattuti
fl-interita taghhom stante li jinhtiegu I-produzzjoni tal-provi in mertu biex
wiehed jikkunsidra [-aspetti kollha tal-kawza |i hija ta’ importanza
nazzjonali, u ghalhekk hija ghamla ta’ kawza li titlob li tkun dec¢iza fhaga

wahda u mhux spezzettata f'bicciet;

10. Fir-Risposta taghhom tad-9 ta’ Awwissu, 2018, l-intimati Vitals
urew, ghar-ragunijiet hemm imfissra, li huma wkoll jagblu mal-appell
imressaq u jghidu li jkun prattiku u opportun li tinghata decizjoni dwar |-
eccezzjonijiet preliminari gabel ma I-ewwel Qorti tghaddi biex tqis il-

mertu, ghaliex fdawk I|-ec¢ezzjonijiet preliminari l-ewwel Qorti tista’

tgishom bla ma jkollha tizbilanc¢ja jew tiddikjara ruhha dwar il-mertu tal-
kaz bla ma b’hekk xi wahda mill-partijiet iggarrab hsara b’decizjoni dwar
eccezzjonijiet preliminari ta’ xehta pro¢edurali. F’kaz li xi wahda mill-
imsemmija ecc¢ezzjonijiet tintlaga’, ikun evitat hafna hela ta’ zmien fit-
tressiq ta’ provi li ma jkunx hemm ghalfejn jitressqu u li ma ghandhom I-

ebda rilevanza ghas-soluzzjoni tal-ec¢¢ezzjonijiet preliminari mgajma;

11. Semghet it-trattazzjoni tal-appell mill-avukati tal-partijiet;

12. Rat l-atti kollha tal-kawza;

13. Rat id-degriet taghha tal-15 ta’ Jannar, 2019, li bih halliet il-kawza

ghal-lum ghas-sentenza;

Ikkunsidrat:
14. i fl-appell taghhom, l-appellanti jghidu li jhossuhom aggravati
mill-provvediment appellat minhabba li [-e¢¢ezzjonijiet preliminari i

huma jghidu li jmisshom jitgiesu gabel ma l-ewwel Qorti tghaddi biex
tistharreg il-mertu tal-kaz huma tali li “ghandhom il-potenzjal Ii joqtlu I-
azzjoni attri¢i”. B’mod partikolari, huma jghidu li I-ewwel Qorti kienet
skorretta meta ¢anhdet it-talba taghhom i jitgiesu [-ewwel it-tliet

eccezzjonijiet preliminari msemmija (jigifieri li l-artikolu 33 tal-Kap 573

tal-Ligijiet ta’ Malta ma jghoddx ghall-kaz; in-nuqqas ta’ interess guridiku
fl-attur appellat biex iressaq il-kawza; u n-nuqqas ta’ fondamant guridiku
ghall-azzjoni mibdija mill-appellat), ghaliex ladarba huma ec¢c¢ezzjonijiet
li jolgtu I-gofol tal-azzjoni mibdija, ikun fl-ahjar amministazzjoni tal-
gustizzja li |-Qorti taqta’ dwar I-imsemmija eccezzjonijiet preliminari
gabel ma tghaddi biex tistharreg il-mertu, biex b’hekk ma tkunx
sottomessa ghal process essenzjalment inutli li ma jmissu gatt inbeda
fkawza li ma messha gatt saret kif saret. Huma jghidu wkoll li I-kawza
hija wahda partikolari li tolqot I-ghoti ta’ servizz essenzjali lill-pubbliku fl-
ghoti ta’ servizz ta’ sahha fil-pajjiz li ma jixraglux li jkun mikxuf ghal
inCertezza prolungata bla bzonn bi smigh ta’ hafna provi u trattazzjoni
ta’ kwestjonijiet in¢identali li jistghu jirrizultaw li saru ghalxejn. FlI-
imsemmi aggravju taghhom, l-appellanti jishqu li t-tliet e¢cezzjonijiet
preliminari bl-ebda mod ma jmissu I|-mertu tal-kaz, imma huma
eccezzjonijiet prettament preliminari li jikkoncernaw biss il-kwestjoni jekk
l-azzjoni attri¢i setghetx issir, u ghalhekk billi d-degriet appellat igajjem
kwestjonijiet ta’ importanza rigward is-smigh u l[-andament tal-kawza,

jixraq li din il-Qorti thassru;

15. i din il-Qorti jidhrilha |i ghandha tqis l-appell fil-qafas tac-
c¢irkostanzi procedurali li jigbor fih. Filwaqt li taghraf li kull parti, bhall-
ewwel Qorti, tqis li din hija kawza partikolari u ta’ importanza nazzjonali,

il-kwestjoni mgajma fl-appell li ghandha quddiemha ma ghandha bl-

ebda mod tinfetah ghal ezami tas-siwi tal-e¢¢ezzjonijiet preliminari li

ghalihom jirreferi I-provvediment appellat;

16. llli dan gieghed jinghad ghaliex fit-trattazzjoni li saret quddiem din
il-Qorti kienu bosta s-sottomissjonijiet li kienu jirrigwardaw is-siwi tal-
ecc¢ezzjonijiet preliminari nfushom meta dwar dawk I-e¢¢ezzjonijiet ghad

trid tinghata sentenza;

17. i fl-essenza tieghu, |-appell jinbena fuq il-fatt Ii I-ewwel Qorti ma
dehrilniex li kellha toftoq is-smigh tal-kawza bit-trattazzjoni tal-
eccezzjonijiet preliminari gabel ma tghaddi ghas-smigh tal-kaz fil-mertu.
L-appellanti jgisu |i |-ectezzjonijiet preliminari msemmija fil-
provvediment appellat huma, min-natura taghhom, eccezzjonijiet
perentorji tal-gudizzju u ghalhekk I-ewwel Qorti messha lagghet it-talba

taghhom biex, qabel kull hag’ohra, tiddeciedi dwar dawk I-e¢¢ezzjonijiet;

18. i filwaqt li I-ligi taghraf in-natura differenti ta’ e¢cezzjonijiet minn
ohrajn u meta jistghu® jew ghandhom? jitressqu, taghmilha ¢ara® li huwa
mholli fl-ghazla tal-gudikant jekk, qabel ma jghaddi | quddiem ghas-
smigh ta’ kaz, ghandux jiehu qies biss ta’ xi ec¢¢ezzjoni partikolari u li
jisma’ mill-mertu dak li jinfluwixxi fug id-decizjoni tal-kwestjoni

preliminari. Dan ifisser li jekk, bhal fil-kaz tal-provvediment appellat,

4 Art. 732(1) tal-Kap 12

gorti tagtaghha li jinstema’ wkoll il-kaz fil-mertu, dan isir bla hsara ghas-
siwi tal-imsemmija e¢éezzjonijiet preliminari. II-ligi tghid ukoll” liema
huma dawk I-e¢cezzjonijiet li, ladarba jitgajmu u ma jkunux gew irtirati,
gorti trid taghti sentenza dwarhom fkap ghalih tas-sentenza, flimkien

mas-sentenza fuq il-mertu;

19. i fid-dawl ta’ dawn id-dispozizzjonijiet tal-ligi, il-Qorti ma tarax li I-
provvediment appellat inghata bi ksur tal-ligi jew li pro¢eduralment fih xi
nuqqgas li jwassal ghat-thassir tieghu. Il-kwestjoni dwar jekk kienx ikun
aktar prattiku jew xieraq li l-ewwel Qorti tiddeciedi mod iehor dwar it-
talba tal-appellant ma hijiex wisq rilevanti f'dan ir-rigward. 1I-Qorti tista’
tifhem ukoll il-pozizzjoni mehuda mill-partijiet f'din il-kawza dwar il-mod
kif imissha titmexxa, imma dan bl-ebda mod ma jibdel is-siwi tal-
provvediment appellat li, jerga’ jinghad, il-motivazzjoni wahdanija tieghu
— li I-vertenza fil-mertu hi wahda ta’ importanza kbira — hija cirkostanza li
I-partijiet kollha, ghal ragunijiet taghhom rispettivi, jagblu dwarha. Jidher
li I-ewwel Qorti kienet konxja minn dawn i¢-cCirkostanzi meta waqt is-
smigh tat-28 ta’ Mejju, 20182, tat degriet iehor dwar I-ghamla u I-mod li

bih kellhom jitressqu I-provi mitluba mill-partijiet;

20. Il din il-Qorti taghraf ukoll li I-provvediment appellat

jirrapprezenta t-twettiq diskrezzjonali li I-ligi taghti lil kull gudikant fil-mod

" Art. 730 tal-Kap 12
8 Pag., 240 tal-process



App. Civ. 133/18

kif jitmexxa s-smigh ta’ kawza mressga quddiemu. L-ghazla ta’ kif il-
gudikant jaghzel li jmexxi |-ahjar il-kawza li jkun gieghed jisma’ u li jrid
jiddeciedi ghandha tkun rispettata ghaliex hija I-espressjoni tas-setgha u
tad-dmir li huwa jhaddan fl-ahjar tmexxija tal-gustizzja. L-indhil fl-uzu ta’
dik id-diskrezzjoni ma ghandux isir b’leggerezza u zgur mhux ghaliex xi
parti fil-kawza ma tkunx tagbel ma’ kif il-Qorti tkun qatghetha li tmexxi s-
smigh tal-kaz, jekk ma jkunx hemm tabilhaqq ragunijiet serji u tajbin

bizZejjed biex tinqaleb decizjoni bhal dik;

21. i I-Qorti rat x’kienu r-ragunijiet li fughom l-appellanti sejsu I-
aggravju taghhom u ma jidhrilhiex li r-ragunijiet li semmew huma u dawk
mill-intimati li jagblu mat-talba taghhom ghandhom iwasslu biex din il-
Qorti tindahal fid-diskrezzjoni mhaddma mill-ewwel Qorti u thassar il-

provvediment appellat;

22. i I-Qorti tgis ukoll li I-provvediment appellat ghandu min-natura
ta’ digriet interlokutorju mahsub biex jirregola t-tmexxija tal-kawza.
Minhabba fhekk, ma hemm xejn x’izomm lill-Qorti li tatu milli, jekk ’il
quddiem tingabilha raguni sewwa, tista’ titbieghed minnu Dbilli

provvedimenti bhal dawk ma jaghmlux gudikat ghall-Qorti li tkun tatu®;

23. i, fid-dawl ta’ dawn il-kunsiderazzjonijiet kollha, il-Qorti tasal

ghall-fehma li I-appell mhuwiex misthoqq u ghalhekk mhix sejra tilgghu;

° Art. 230 tal-Kap 12

Decide:

24.  Ghal dawn ir-ragunjiet, il-Qorti gieghda taqta’ u tiddeciedi billi:

Tichad l-appell tal-intimati u tikkonferma d-degriet moghti mill-ewwel
Qorti waqt is-smigh tal-10 ta’ Mejju, 2018, fil-kawza fl-ismijiet premessi,
bl-ispejjez ta’ din I-istanza kontra |-appellanti, u gieghda terga’ tibghat |-

atti tal-kawza lura lill-ewwel Qorti biex jitkompla quddiemha s-smigh tal-

kawza.
Joseph Azzopardi Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

